
Ik vroeg’n in Brussel aan een wuvetje, zeg wuvetje, 
verstoj gie ook Westvlams

Ik peinsde, gow, j’oort dat niet dikwijls in Brussel, 
up den buus en of de trams

Ik peinsde gow, dat wuvetje z’is franstalig

per slot van rekening is west-vlaanderen mo kleinschalig

en nu goj zeggen, catteeuw dat is een ei 
maar weet je gie wat dat wuvetje toen zei

A mo toet gie

‘k verstaan ik joen stief goed gie

A mo be toet gie

k’en ook westvlaanderen in mien bloed gie

Ik en een nichte in Avekapelle

En juust lik gie, ’t is ook gin stieve snelle

onthoed dat goed gie

onthoed dat goed gie

‘k zaag’n toevallig overlatst  in de statie van Paries, Brigitte Bardot

Ik zei, goendag Brigitje, Ik zien catteeuw, ne westvlaamsche coco

toen peisde’ k oei, dat meisje ze go niet weet’n wat dank ik zeggen

zoek het niet beter met handen en voeten of in mien blootn uutleggen.

En nu goj zeggen catteeuw dat is een ei mor wit je gie wat dat Brigitje toene zei

A mo toet gie

Ik verstaan ik joen stief goed gie

A mo be toet gie

k’n ook westvlaanderen in mien bloed gie

mien moeder was van Zoetenaaie

en juust lik ik, ‘t was ook geen fraaie

onthoed dat goed gie

onthoed dat goed gie

‘k liepn overlaatst in Engeland in Hyde Park en ik zaagn doar Tony Blair

‘k ging naar hem toe, en ik zei dag Blair, ge geliekt gie helegans up mien noenkel Valère

en ‘k peinsde dju dien Angelsaks go mien gebrabbel niet begriepen

mor ‘k gon je zeggen je zoe verschieten van die hooggeplaatste tiepen

En nu goj zeggen catteeuw dat is een ei 
mo da was woar wi wa da tony Blair toen zei
A mo toet gie

Ik verstaan ik joen stief goed gie

A mo be toet gie

k’n ook westvlaanderen in mien bloed gie

ned ie e sugartante in kokeloare

and he visits her nog olle joare

onthoed dat goed gie

onthoed dat goed gie

En nu goj zeggen catteeuw da’s een ei

Mo da was woar wi wa da tony Blair toen zei
Bovekerkestraat 28/ 8680 Koekelare/ tel en fax: 051/581294/ gsm: 0477/535026/ E-mail: jocat@online.be


